
Berig: Mariaan Smuts
Foto: Verskaf

CITRUSDAL: 'n Vragmotor het Son-
dagaand, 10 Julie om ongeveer 18:45
'n luiperd in die Piekenierskloofpas
noodlottig getref.

Volgens die woordvoerder van Cape-
Nature, Petro van Rhyn, het 'n lid van
Citrusdal SAPD die voorval by hulle
aangemeld.

Van Rhyn dra geen kennis oor wie op
die toneel afgekom het en of daar
ooggetuies was wat dit sien gebeur het
nie. Volgens haar was die SAPD van
Citrusdal op die toneel en het met die
vragmotorbestuurder gepraat. Hulle
was daar tot die dier van die toneel
verwyder was.

Donnie Malherbe

van CapeNature
het die dier se
karkas na sy kan-
toor op Porter-
ville geneem vir
verdere data in-
sameling.
Volgens Malher-
be het die onge-
luk 'n entjie ver-
der suid van die
padwerke ge-

beur. Die karkas kloofpas.

Jong luiperdmannetjie by Piekenierskloofpas doodgery

Die luiperdmannetjie op die ongelukstoneel in Piekeniers

word deur CapeNature in bewaring
gehou om moontlik aan die Nasionale
Museums te skenk vir verdere gebruik in
omgewings-opvoeding. Die luiperd was
'n jong mannetjie van 34kg. Hy het geen
opsporingsapparaat gedra nie.

Inwoners van Citrusdal, wat die pad
gereeld gebruik, het hom al dikwels in
die pas opgemerk. Van Rhyn het gesé sy
dra geen kennis dat die dier al voorheen
in die pas opgemerk is nie, heel waar-
skynlik omdat niemand dit nog by
CapeNature aangemeld het nie. Volgens
Van Rhyn se kennis het die SAPD met
die bestuurder van die vragmotor
gepraat, wat nog op die toneel was, maar
hy het nie die dier opsetlik doodgery nie
en geen verdere stappe sal teen hom

geneem word nie.

Lidmaatskap kan grondeienaar miljoene spaar

Berig en foto: Verkaf

CEDERBERG: Die Groter Cederberg
Brandbeskermingsvereniging(GCBBY) is
al vir die afgelope sewentien jaar besig
met 'n uitdagende taak om grondeienaars
binne die grense van die Weskus
Distrikmunisipaliteit by te staan, om te
verseker dat geintegreerde brandbestuur
geimplementeer en suksesvol toegepas
word. Die doel daarvan is om brandrisiko's
op hulle eiendomme te beperk om
sodoende verliese aan ekonomiese,
sosiale en ekologiese bates wat deur
brande veroorsaak word, te verhoed.
Klimaatsverandering moet veel ernstiger
opgeneem word en grondeienaars moet
besef dat dit 'n geweldige impak op vure
het. Die intensiteit en die impak van die
2017 Knysna brande, is 'n bewys van die
mag wat brande het. Grondeienaars het 'n
wetlike verpligting om aan die vereistes
van die Nasionale Veld- en Bosbrandwet,
Wet 101 van 1998 te voldoen. Deel van
hierdie vereistes is, die maak van brand-
bane op eiendomsgrense, voldoende
brandbestrydingstoerusting, personeel
moet opgelei wees en oor voldoende
beskermende klere beskik.

Die GCBBV het bewys deur geintegreerde
brandbestuur op jou eiendom te imple-
menteer, groot skade voorkom en verhoed
kan word. Brandbane is nie net daar om 'n

Brandweer red kat uit penarie

Berig: Mariaan Smuts
Foto: Verskaf

CLANWILLIAM: Die brandweer het op
Dinsdag, 19 Julie, om 11:44 'n oproep om
hulp van PEP Stores, in Hoofstraat, ont-
vang.

Volgens die personeel het hul 'n kat hoor
miaau in die winkel en het later vasgestel
dat die kat op een of ander manier tussen
twee afskortingspanele van saamge-
persde hout moes beland het. Hy was nie
in staat om weer self na veiligheid te kom
nie en die personeel was bekommerd dat
die kat daar sou doodgaan. Hy moes van
bo af tussen die twee borde ingeval het.
Die stasiebevelvoerder, Natie Scholtz en
4 van sy lede is na die winkel om te kyk
wat hul kon doen om die kat uit sy penarie
te red, want op sy eie sou hy nie weer
daar kon uitkom nie. Een van die lede,
Chris-Cornel Arendse het op 'n leer
geklim en kon die kat onder op die grond,
tussen die houtbalke sien sit wat dit vir
hulle makliker gemaak het om te bepaal
waar om 'n opening in die muur te maak.
Hy het heeltyd lig tussen die afskortings
geskyn sodat Scholtz nie dalk die kat
seermaak in die proses nie.

Scholtz het 'n klein langwerpige opening
in die bord gesny, presies waar die kat

die opening uitgekom, maar kat se kind
het geklou vir lewe en dood. Scholtz kon
nie sy hand in die gat kry om hom aan sy
lyf te vat en uit te haal nie en moes toe die
gat groter sny. Hy wou nie te veel skade
aan die panele aanrig nie. Een van die
lede kon net die kat aan sy stert beetkry,
maar kat se kind wou nie skietgee nie.

Uiteindelik na 'n gesukkel kon die lid

[

genoeg vashouplek kry en kon hy die kat
uittrek. Hy het soos blits spore gemaak. Hul
kon nie vasstel of dit 'n mannetjie of wyfie
was nie, want kat se kind was net te vinnig.
Hulle vermoed hy was agter 'n duif aan,
want daar was baie vere tussen die twee
borde. Die personeel was baie verlig toe
die kat uit die muur kom en bedank die
brandweerlede vir hul behulpsaamheid.

brand te keer nie, maar dit dien ook as 'n
toegangspad vir brandbestryders tydens
'n vuur. Brandbane se wydte word bepaal
volgens die brandstoflading en brandge-
vaar van die area waar die baan gemaak
word. Die Brandwet maak voorsiening
dat brandbane breed genoeg gemaak
moet word om brandver-spreiding te
beperk.

Risikobestuur word verder vergemaklik
deur die GCBBV wat eiendomme in
brandbestuurseenhede indeel, ten einde
koordinering, implementering en same-
werking te verbeter. Bestuurseenhede is
gewoonlik areas wat oor dieselfde terrein,
grondgebruik en/of plantegroei beskik. 'n
Brandbestuursplan word vir elke individu-
ele grondeienaar opgestel waarin stan-
daard riglyne en aanbevelings gemaak
word om risiko's te verminder om
sodoende die eiendom te beskerm teen
veldbrande. Die Working On Fire (WOF)
spanne wat deur die GCBBV bestuur
word, kan behulpsaam wees om te help
met die implementering van die aan-
bevelings om risiko's te verminder. As 'n
lid van die GCBBYV moet nalatigheid teen
jou as lid in 'n hof bewys word, terwyl 'n
nie-lid outomaties as nalatig beskou word
en sy eie onskuld moet bewys. As
grondeienaar is u wetlik verplig om ten
alle tye brand gereed te wees. Lidmaat-
skap aan die GCBBV sal verseker dat u
aan die vereistes van die Brandwet
voldoen, maar kan u ook help om u
risiko's en bates beter te bestuur en te
beveilig.

Lede word verder deurlopend voorsien
van inligting oor brandgevare. Dit het tot
gevolg dat lede te alle tye brandgereed is
en weet wat hulle moet doen indien daar
'n brand sou ontstaan.

Skakel die GCBBV kantoor vir enige
navrae:

Kontak nommer 022 931 2083

E-pos : admin@cederbergfpa.co.za of

besoek ons webtuiste
www.cederbergfpa.co.za.

‘n Wegholbrand word bestry.

vasgesit het. Sy stertjie het dadelik deur  Natie Scholtz besig om 'n opening in die afskorting te maak om die kat uit te haal.

